
PLAN DE ACCION TITORIAL (PAT)

1. INTRODUCION

e Analise do contexto
e Obxectivos
- Obxectivos xerais da accion titorial

- Obxectivos especificos cos diferentes axentes

- En relacién co alumnado

- En relacion coas familias
- En relacion co profesorado

¢ Funcidns dos titores/as e criterios para a sua seleccion

e Proposta de contidos para a labor de titoria

e Actuacions previstas desde o departamento de orientacion
- Co alumnado
- Coas familias

- Co profesorado

2. SEGUIMENTO E AVALIACION DO PLAN DE ACCION TITORIAL

3. MARCO LEXISLATIVO

1. INTRODUCION

O Plan de Accion Titorial constitue o marco de referencia do que debe
ser a accion titorial; é dicir, o conxunto de actividades que realizan os titores e
titoras co obxecto de personalizar o ensino e atender a todos os factores do
desenvolvemento do alumnado. O Plan de Accién Titorial desénase tendo en
conta as seguintes linas de actuacion: aprender a convivir, aprender a

aprender, aprender a tomar decisidons e aprender a ser persoas.

Este plan ten por finalidade:

v Organizar os contidos de orientacion que se desenvolveran a nivel

grupal, na hora de titoria.

v’ Sistematizar a intervencion do titor ou da titora tanto a nivel grupal como

individual.

v Dinamizar a relacién coas familias, a coordinacion co profesorado e con

outros axentes externos.

A sua elaboracion corresponde ao Departamento de Orientacion en
colaboracion coa direccion do centro e o profesorado titor seguindo as
directrices establecidas pola CCP. Este plan elabdrase de xeito consensuado

por todo o equipo docente e forma parte do Proxecto Educativo de Centro.

Como sinalamos, a titoria € un dos piares basicos do proceso de
ensino-aprendizaxe e apoia o desenvolvemento socioafectivo e académico-
vocacional do noso alumnado. Esta debe incluir o conxunto de actividades
individuais ou de grupo que leva a cabo o titor ou titora responsable dun grupo-
clase.

As funciéns xerais do titor e da titora fan referencia aos seguintes

ambitos:

1. Apoio ao alumnado no descubrimento dos seus propios valores, intereses e
motivacions e asesoramento na toma de decisions desde o punto de vista

académico e profesional.

2. Adaptacion dos programas propostos para acadar un maximo rendemento
fronte aos obxectivos propostos, coordinando a accion do equipo de profesoras

e profesores e controlando o cumprimento das normas no seu grupo.
3. Representacién da funcion docente fronte aos de pais € nais.

4. Desenvolvemento do Plan de Accion Titorial tendo en conta as linas

marcadas polo centro.

Ainda que cada grupo ten un titor/a asignado responsable principal do
labor titorial, o equipo docente apoiara este labor a través das diferentes

materias, ambitos e moédulos.
Principios de intervencion:

v' Planificacion. Para a elaboracion do PAT basearémonos na
colaboraciéon e consenso de todo o equipo docente, supervisado pola

xefatura de estudos.

v' Cooperacion. A execucion do PAT e responsabilidade de toda a

comunidade educativa.

v Curricularidade. A labor titorial desenvolverase principalmente a través
da hora de titoria pero tamén a través das diferentes materias, modulos

e ambitos coa colaboracion de todo o profesorado.

v Intervencion social. O PAT non sé inclie os aspectos do ambito
académico e vocacional senén tamén o ambito familiar, persoal e social
do alumnado. Facendo fincapé no factor preventivo ante calquera

casuistica que poida afectar ao seu desenvolvemento integral.

v' Construtividade e funcionalidade. As actividades que se realizaran
deben ser significativas para o alumnado, partindo dos seus centros de

interese e aplicadas na sua contorna.

e ANALISE DO CONTEXTO

En linas xerais, o IES Concepcidon Arenal esta situado no centro da
cidade de Ferrol, limitrofe co barrio da Magdalena. E un entorno urbano dotado
cos servizos publicos basicos e cunha abundante oferta comercial. Nas
proximidades do centro atdpanse dotacions publicas sanitarias (Centro de
Saude Fontenla Maristany), culturais (Biblioteca Central) e administrativas

(Edificio Administrativo da Xunta de Galicia).

Tamén estan situadas nas proximidades a estacién de autobuses e de
tren da cidade. O nivel econdmico das familias € medio, medio-baixo e, nalguns

casos moi concretos, baixo ou moi baixo.

En canto ao alumnado, na etapa de ESO a maioria dos alumnos e
alumnas proceden dos centros adscritos: CEIP Recimil, CPR Ludy e CPR
Belén. No Bacharelato o alumnado procede tanto do centro adscrito (CPR
Compafia de Maria) como doutros centros educativos do propio concello de
Ferrol e concellos limitrofes como Ares,Fene, Nardon, Neda, Valdovifio, San
Sadurnifio, etc. Isto & debido & gran oferta educativa que posue xa que € o
unico centro da comarca que oferta o Bacharelato de Artes Plasticas e os
Ciclos de FP de Operacions de Laboratorio e Quimica Ambiental. Inflie tamén

a proximidade as estacions de autobus e ferrocarril.
O IES Concepcion Arenal é un centro de referencia na cidade e na

sUa contorna, por ser o mais antigo e tamén pola importante oferta educativa

que ten.

Na actualidade impartense as seguintes ensinanzas:

* Ensinanza Secundaria Obrigatoria
* Bacharelato nas modalidades de:
- Ciencias
- Humanidades e Ciencias Sociais

- Artes
* Ciclos de Formacioén Profesional da Familia de Quimica:

- Ciclo Medio de Operacions de Laboratorio

- Ciclo Superior de Quimica Ambiental
* Ensinanzas de Adultos

- Bacharelato de Ciencias

- Bacharelato de Humanidades e Ciencias Sociais
e OBXECTIVOS

- Obxectivos xerais da accion titorial

v Contribuir ao desenvolvemento integral do noso alumnado (vertente

persoal, académica e vocacional).

v' Axustar a resposta educativa as necesidades especificas do alumnado,
promovendo as medidas oportunas de apoio ao proceso de ensinanza-
aprendizaxe.

v" Promover a orientacién ao longo da vida, favorecendo a adquisiciéon de
aprendizaxes mais funcionais conectadas co entorno, de modo que a
educacién favoreza a autonomia e a busqueda de oportunidades
persoais e laborais.

v' Favorecer os procesos de madurez persoal, de desenvolvemento da
propia identidade e de adquisicién de valores democraticos e libres de
estereotipos que lles axuden a formarse como cidadans criticos.

v Previr as dificultades de aprendizaxe como medida para evitar o fracaso
escolar a inadaptacion escolar e a exclusion social.

v' Contribuir @ adecuada relacion e interaccion entre os distintos
integrantes da comunidade educativa: profesorado, alumnado e familias,
asi como entre a comunidade educativa e o entorno social.

v Implicar a axentes externos no desenvolvemento da accién titorial.

Para ser capaces de dar resposta aos obxectivos anteriores desde

o plan da accion titorial € importante contar con:

- A participacion do profesorado a través das entrevistas coas familias, as

runions grupais e os acordos da avaliacién inicial.
- A planificacién das titorias a través do departamento de Orientacion.

- A Valoracion dende o departamento de Orientaciéon ao alumnado suxerido
polos titores e titoras e 0 equipo docente (documento de derivacion).

—A implicacion do alumnado na busca de tarefas que favorezan a sua
autonomia, asi como no afianzamento de estratexias que lle permitan tomar

decisidns axeitadas en situacions diversas.

- Organizacion de actividades orientadas a resolucion pacifica de conflitos

como eixe fundamental dunha boa convivencia.

- Organizacion de obradoiros e actividades orientadas a educacién para a
saude, educacion afectivo-sexual, educacién para a igualdade a liberdade na

identidade de xénero e outras tematicas que podan xurdir.

- Obxectivos especificos cos diferentes axentes
- En relacién co alumnado

v Favorecer a integracion e participacion dos alumnos e alumnas na vida
do Instituto, facéndoos protagonistas da sua educacion co fin de mellorar

a convivencia.

v Promover o seguimento personalizado do seu proceso de ensino-

aprendizaxe.

v' Posibilitar a interiorizacion de valores democraticos para acadar a

socializacion e a convivencia efectiva entre homes e mulleres.

v' Sensibilizar en temas transversais de interese e actualidade na busca do

desenvolvemento integral como persoa.

v Facilitar a toma de decisiéns nos diferentes itinerarios académicos, que

tefAen incidencia no seu futuro tanto académico como profesional.

v" Formalos no fomento dunha convivencia participativa e democratica que

promova o pensamento critico.
- En relacién coas familias

Posibilitar a comunicacion fluida coas familias e a participacion na vida

do centro para:

v Intercambiar informaciéns sobre as cuestions que en determinados
momentos sexan importantes para mellorar o proceso de aprendizaxe

dos alumnos e alumnas.

v' Orientar aos pais/nais/titores e titoras legais e potenciar a sua

participacion no labor docente do profesorado.

v Informar periodicamente as familias sobre o progreso educativo dos
seus fillos e fillas, incidindo non so no plano académico senén tamén no

plano emocional dos rapaces e rapazas.

v' Cofiecer a realidade social e as posiblidades que ofrece a contorna na

que se moven os seus fillos e fillas.
- Enrelacién co profesorado

Favorecer a coordinacidn entre o equipo docente de cada grupo o titor

ou titora e o departamento de orientacidén para chegar a acordos sobre:

v" A avaliacién dos alumnos e alumnas do grupo.

v" As medidas que a partir da avaliacién poidan pofierse en marcha para
responder as necesidades especificas detectadas tanto grupais como

individuais.

v' Programar as actividades mais acordes co seu grupo de titorandos

conforme a este plan de accion titorial.

FUNCIONS DOS TITORES/AS E CRITERIOS PARA A SUA
SELECCION

As funciéns dos titores/as estan establecidas no artigo 59 do

Decreto 324/1996 e son as que citamos a seguir:

v' Participar no desenvolvemento do Plan de Accion Titorial e nas
actividades de orientacién, baixo a coordinacién do/a xefe/a de estudos

e en colaboracion co departamento de Orientacion.

v" Proporcionarlles ao principio de curso, ao alumnado e aos pais/nais,
informacion referente & organizacion do curso (calendario escolar,
horarios, horas de titoria, actividades complementarias e extraescolares

previstas, programas escolares e criterios de avaliacion do grupo).

v' Cofiecer as caracteristicas persoais de cada alumno/a a través da

analise do seu expediente persoal e doutros instrumentos.

v' Cofiecer os aspectos da situacion familiar e escolar que repercuten no

rendemento académico de cada alumno/a.

v Efectuar un seguimento global dos procesos de ensino-aprendizaxe do
alumnado para detectar dificultades e necesidades especiais, co obxecto
de buscar as respostas educativas adecuadas e solicitar os oportunos

asesoramentos e apoios.

v Coordinar as adaptaciéns curriculares necesarias para os alumnos/as do

seu grupo.

v Facilitar a integracién dos alumnos e alumnas no grupo e fomentar a sua

participacion nas actividades do centro.

v" Orientar e asesorar ao alumnado dunha maneira directa e inmediata no

seu proceso formativo.

v Informar ao equipo docente das caracteristicas do grupo de alumnos/as,

especialmente naqueles casos que presenten problemas especificos.

10

v' Coordinar o axuste das diferentes metodoloxias e principios de

avaliacién programados para o mesmo grupo de alumnado.

v" Organizar e presidir a xunta de profesores e profesoras e as sesions de

avaliacion do seu grupo.

v' Favorecer o proceso de maduracion vocacional, orientando e
asesorando ao alumnado sobre as suas posibilidades académicas e

profesionais.

v" Colaborar co departamento de Orientaciéon do centro, nos termos que

estableza a xefatura de estudos.

v' Colaborar cos demais titores e co departamento de Orientacidon no

marco do proxecto educativo do centro (PE).

v' Canalizar as demandas e inquedanzas dos alumnos e alumnas, e
mediar en colaboracién co/a delegado/a de grupo ante o resto dos
profesores e profesoras e o0 equipo directivo nos problemas que se

presenten.
v Informar aos pais/nais/titores e titoras legais, aos profesores e
profesoras e ao alumnado do grupo de todo aquilo que lles afecte, en

relacion coas actividades docentes e co rendemento académico.

v' Facilitar a cooperacion educativa entre o profesorado e as familias do

alumnado.
v' Exercer a coordinacién dos membros do equipo docente.

v Cubrir os documentos oficiais relativos ao seu grupo de alumnado.

v' Controlar a falta de asistencia ou puntualidade do alumnado, e ter

informados aos pais/nais/titores legais e ao xefe/a de estudos.

v Implicar as familias nas actividades de apoio a aprendizaxe e orientacion

dos seus fillos/as

v" Atender, xunto co resto do profesorado, ao alumnado mentres estes

permanecen no centro nos periodos de lecer.

Habera un titor ou titora por cada grupo de alumnado, que sera
designado polo director/a, a proposta do xefe/a de estudos, unha vez oido o
xefe/a do departamento de orientacion e os membros da Comisién de
Coordinacion Pedagoxica. Neste nomeamento teranse en conta, a poder ser, os

seguintes criterios:
- Impartir docencia ao grupo completo.

- Profesorado con menor carga horaria, ou con menos materias afins que

impartir.
- Preferentemente profesorado definitivo no centro

- Preferentemente profesorado que xa fora titor do grupo no curso anterior.

- Cando non sexa posible dispor de profesorado que imparta a todo o grupo

podera crearse unha titoria compartida

e PROPOSTA DE CONTIDOS PARA A LABOR DE TITORIA

Indicanse os bloques de contidos xerais que nos axudaran a acadar os
obxectivos propostos. Estes contidos adaptaranse en funcion das necesidades
xurdidas en cada grupo. O DO en colaboracion cos/as titores/as establecera a

concrecion anual das actividades de cada bloque para cada grupo e

12

desenvolveranse na hora lectiva de titoria na ESO e de xeito transversal a

través das diferentes materias, médulos e ambitos.
CONTIDOS
1. Acollida
2. Organizacion e funcionamento do grupo
3. Aprender a ser persoa: Aprender a convivir
4. Aprender a aprender: Técnicas de traballo intelectual
5. Aprender a tomar decisions: Orientacién académica profesional
6. Proceso de avaliacion
7. O papel da familia

ACTIVIDADES

Respecto aos alumnos:

« Actividades de acollida (Presentacion profesorado/alumnado)

« Dinamicas de grupo que favorezan a inclusion

o Cofiecemento das NOFC (elaboracion das propias normas da aula,

concienciacion do cumprimento das mesmas)
» Explicaciéns das funciéns e tarefas da titoria
e Técnicas de estudo: Emprego de técnicas de atencion,

memorizacion, de concentracidon, motivacion.

de

o Actividades de desenvolvemento persoal e de cofiecemento do centro

(biblioteca, educacion afectivo sexual, prevencion do consumo de

drogas, igualdade de xénero, os roles da muller na sociedade,..)
e Respeto pola identidade de xénero e diversidade

¢ Control da ansiedade e estrés.

» Recollida de informacion individual e grupal, facilitarlle 6 profesorado

protocolos para avaliar os niveis de competencia curricular,...
o Analizar cos profesores as dificultades dos alumnos

¢ Actividades sobre itinerarios e informaciéon académica e laboral

Departamento de Orientacién-- IES CONCEPCION ARENAL—Ferrol

o Actividades de informacion e autocofiecemento, reflexion sobre a
realidade de cada persoa; a toma de decision exercida con

responsabilidade.
Respecto ao profesorado:

e Desenrolar as actividades de titoria con respectos ao alumnado
recollidos no apartado anterior: Dinamica de grupo, roles no grupo,
técnicas de cohesion grupal.

e Propofier iniciativas de traballo na titoria a realizar co alumnado do
centro en funcién das necesidades detectadas cos niveis educativos do
alumnado, ou con algun grupo en particular.

« Mediar en posibles situaciéns de conflito no centro e, no caso dos
alumnos e profesores informar debidamente as familias.

o Recoller informacion dos demais profesores sobre calquera tema que
afecte 6 grupo ou a algun alumno en particular.

e Preparar, coordinar e moderar as sesions de avaliacion, procurando que
se axuste 0s principios da avaliacion formativa.

o Establecer canles de colaboracion cos demais titores, do nivel ou do

ciclo.
Respecto as familias:

e Preparar e coordinar as reunions a comezo de curso e durante as
avaliacions.

o Pedir aos pais colaboracion en relaciéon 6 proceso de formacion dos
seus fillos: Apoio nas entrevistas individuais ou grupais do titor/a coa
familia para : intercambiar informacion, resultados académicos, habitos
de estudio, e organizacion do seu tempo de estudio e ocio.

o Realizar entrevistas individuais cando sexan precisas.

e Informar e formar grupos de discusién sobre temas formativos de

interese para os seus fillos.

14

O Departamento de Orientacion coordinara o PAT, asesorara e
proporcionara material nas reunions dos distintos recursos e colaborara
directamente no desenvolvemento dalgunhas actividades, como as de

orientacién profesional e do plan de convivencias a través das titorias.
Actuacions dende o departamento de orientacion:
Co alumnado

v' .Un tema importante a traballar en todos os cursos é a igualdade entre
homes e mulleres, as habilidades sociais e a resolucion de conflitos,

factores preventivos que poden mellorar a convivencia no centro.

v' En 4° da E.S.O. 2° de BAC e 2° de ciclos formativos darase prioridade a
Orientacion académica e profesional durante o segundo e terceiro

trimestre.
v’ Atencion individualizada aos alumnos/alumnas que o necesiten.

v’ Participaciéon nas actividades de acollida ao alumnado de nova

incorporacion
Coas familias
v Participacién nas reuniéns convocadas polo centro.

v' Asesoramento e informacién sobre as necesidades e posibilidades

formativas dos seus fillos e fillas.

v' Seguimento da situacion sociofamiliar do alumnado e as familias en

especial das familias en situacion de risco.
v' Establecemento de relacions fluidas entre o centro e a familia.

v" Informacién grupal e /ou individual aos pais dos aspectos relacionados
coa educacioén dos seus fillos, especialmente no que se refire a habitos
de estudio, seguimentto do proceso de aprendizaxe e orientacidon

académica e profesional.

v' Asesoramento sobre as pautas educativas que deben seguir en casos

especialmente problematicos.

v' Apoio e asesoramento na toma de decisiéns relacionadas cos seus

fillos e fillas: plans de estudios, optativas, probas de acceso, etc.
Co profesorado:
v Participacién nas reuniéns convocadas polo centro.

v Colaboracién cos profesores/as na planificacién, seguimento e

avaliacion de programas e actividades para desenvolver en titorias.

v" Asesoramento sobre os recursos organizativos e/ou pedagoxicos que

poidan favorecer a aprendizaxe dos alumnos/as.

v Colaboracién nas entrevistas do titor/a cos pais mediante aportacions
psicopedagoxicas que poidan resultar de especial utilidade para a

mellora persoal e académica do alumno.

v' Asesoramento sobre as distintos estratexias metodoldéxicos e da

avaliacién que poidan favorecer o proceso formativo do alumno.

v Coordinacién cos centros adscritos para planificar a acollida do

alumnado de nova escolarizacion.

2. SEGUIMENTO E AVALIACION DO PLAN DE ACCION TITORIAL

A avaliacion do Plan de Accion Titorial dividirase en tres fases:

a) Avaliacién inicial (avaliacion de necesidades): Partiremos da
avaliacion do contexto e das necesidades do noso centro e alumnado. A
concrecion anual do PAT elaborarase baseandose nas necesidades detectadas
e nas directrices que establece a Comision de Coordinacion Pedagoxica, coas

aportacions de toda a comunidade educativa.

b) Avaliaciéon continua/procesual: Realizarase ao longo do curso con

caracter trimestral, tendo en conta a aplicacion dos diferentes programas. Esta

avaliacién permite valorar os progresos e realizar as modificacions oportunas
se fose preciso. Os instrumentos que se utilizaran seran as observacions,
cuestionarios de valoracion, o dialogo e os acordos das reunions de Claustro,
da Comision de Coordinacion Pedagoxica e do propio Departamento de

Orientacion.

c) Avaliacion final: realizarase ao remate do curso. Na ultima reunion
da Comision de Coordinacion Pedagoxica analizarase a efectividade do PAT e
revisaranse os aspectos referidos a obxectivos, actividades, recursos,
estratexias de intervencion, etc. que poidan ser susceptibles de mellora de cara
aos proximos cursos. Os instrumentos que se empregaran seran:
cuestionarios, escalas de observaciéon, enquisas, entrevistas, reuniéns entre os

distintos participantes, etc.

Os criterios de avaliacidn seran os que se citan a seguir:

v" Avaliacién do desenvolvemento das titorias por parte dos titores e titoras e
da orientadora ao rematar o curso.

v"Avaliacién da accion titorial por parte do alumnado. Analise dos resultados
dos tests. Entrevistas co alumnado e coas familias.

v" Grao de consecucion dos obxectivos por sectores da comunidade

educativa (alumnado, familias e profesorado).

Adecuacion das actividades aos destinatarios.

Adecuacioén da temporalizacion.

Implicacion dos participantes: asistencia, participacion e colaboracion.

Grao de satisfaccion dos implicados.

Coordinacion do PAT cos centros adscritos.

N N R

Coordinacion do PAT cos distintos departamentos didacticos.

O departamento de Orientacién elaborara unha memoria final sobre a
aplicacién e seguimento do PAT na que quedaran reflectidas as propostas de

mellora realizadas na CCP para poder incluilas na programacién do curso

seguinte. Este informe formara parte da memoria final da Programacion Xeral
Anual (PXA) do centro.

4. MARCO LEXISLATIVO

Leis de Educacion

v A Lei Organica 3/2020, de 29 de decembro, pola que se modifica a
LOMCE. LOMLOE. BOE 30 de Decembro de 2020.

v A Lei Organica de Mellora da Calidade Educativa, LOMCE (2013) que
modifica a LOE (2006) e regula a base legal da educacién na nosa
comunidade e no estado Espafiol

Convivencia

v' Lei 27/2005, do 30 de novembro, de fomento da educaciéon e a cultura da
paz.

v' LEI 4/2011, do 30 de xufio, de convivencia e participaciéon da comunidade
educativa.

v" DECRETO 8/2015, do 8 de xaneiro, polo que se desenvolve a Lei 4/2011,
do 30 de xufio, de convivencia e participacion da comunidade educativa en

materia de convivencia escolar

Orientacion
v' Decreto 324/1996 que establece o regulamento organico dos IES.
e Art. 58 Titoria-Orientacion-Funcion Docente. Designacion de titores.
e Art. 59 Funcions dos titores.
e Art. 60 Coordinacion de titorias pola xefatura de estudos.
e Art. 77 CCP. Establecera as directrices xerais do PAT e do POAP por
parte da CCP.
v' Orde de 1 de agosto de 1997 que regula o de desenvolvemento do decreto
324/1996
e Art. 64. Designacion de titorias.
e Art. 68. Horario titorias

v Decreto 120/1998, do 23 de abril, polo que se regula a orientaciéon educativa
e profesional de Galicia.

v Orde do 24 de xullo de 1998, pola que se establece a organizacion
funcionamento da orientacién educativa e profesional de Galicia.

v Decreto 229/2011 que regula a atencion a diversidade

v ORDE do 8 de setembro de 2021, pola que se desenvolve o Decreto
229/2011, do 7 de decembro, polo que se regula a atencion a diversidade do
alumnado dos centros docentes da Comunidade Auténoma de Galicia nos
que se imparten as ensinanzas establecidas na Lei organica 2/2006, do 3 de
maio, de educacion.

v" Circulares con accién prioritarias dos servizos de orientaciéon educativa e

profesional de Galicia

Educacion Secundaria e Bacharelato:

v DECRETO 156/2022, de 15 de septiembre, polo que se establecen a
ordenacion e o curriculo da educacion secundaria obrigatoria na

Comunidade Autbnoma de Galicia.

v DECRETO 157/2022, de 15 de septiembre, polo que se establecen a
ordenaciéon e o curriculo do bacharelato na Comunidade Auténoma de
Gallicia.

v’ Instruccidns comezo de curso
Formacién profesional

v Decreto 114/2010, do 1 de xullo, polo que se establece a ordenacion xeral
da formacion profesional do sistema educativo de Galicia.

v ORDE do 13 de xullo de 2015 pola que se regulan as ensinanzas de
formacion profesional basica na Comunidade Auténoma de Galicia, asi como
0 acceso e a admision nestas ensinanzas.

v Decreto 126/2023, do 20 de xullo, polo que se establece o curriculo do
ambito de Comunicacion e Ciencias Sociais e do ambito de Ciencias
Aplicadas dos ciclos formativos de grao basico de formacion profesional na

Comunidade Autbnoma de Galicia

v Resolucion do 6 de xullo de 2023, da Direccion Xeral de Formacioén
Profesional, pola que se ditan instruciéns para o desenvolvemento das

ensinanzas de formacion profesional do sistema educativo no curso 2023/24.

Adultos

v Orde do 20 de marzo de 2018 pola que se regula a educacién basica para
as persoas adultas e se establece o se curriculo na Comunidade Auténoma
de Galicia

v Orde do 11 de junio de 2010 pola que se autorizan as ensinanzas de
educacién para persoas adultas, nas modalidades presencial e a distancia,
en centros especificos de educacion e promocion de adultos e institutos de
educacion secundaria dependentes da Conselleria de Educacion e
Ordeacion Universitaria.

v Resolucion de 7 de agosto de 2023, da Direccion Xeral de Formacion
Profesional, pola que se dictan instruccions para o desenvolvmento das
ensinanzas basicas de educacion para persoas adultas, bacharelato para

persoas adultas e ensinanzas no reguladass no curso académico 2023-2024

